
MTTLARDA NUTQNI 
RIVOJLANTIRISHGA DOIR 
MASHG‘ULOTLARDA 
INTERFAOL USULLARDAN 
FOYDALANISH 
TEXNOLOGIYASI 
To‘laboyeva Iqbolaxon Olimjonovna
Kimyo International University in
Tashkent Namangan Branch

Annotatsiya: Ushbu maqolada nutqni rivojlantirish, MTT larda nutqni rivojlantirishga doir mashg‘ulotlarda interfaol usul­
lardan foydalanish texnologiyasi haqida fikr yuritilgan.

Kalit so‘zlar: nutq madaniyati, nutqiy muloqot shartlari, dialogik nutq, diksiya, to‘g‘ri talaffuz qilish, aniq talaffuz, ifodali 
nutq.
Abstract: This article discusses the technology of using interactive methods in speech development classes, speech 
development classes in MTTs.

Key words: speech culture, conditions of speech communication, dialogic speech, diction, correct pronunciation, clear 
pronunciation, expressive speech.
Аннотация: В данной статье рассматривается технология использования интерактивных методов в классах раз­
вития речи, а также в классах развития речи в рамках многопрофильных учебных групп.

Ключевые слова: культура речи, условия речевой коммуникации, диалогическая речь, дикция, правильное про­
изношение, четкое произношение, экспрессивная речь.

KIRISH
Nutq madaniyati – bu to‘g‘ri so‘zlay olish, ya’ni nutqiy muloqot shartlari va fikr bildirishdan ko‘zlangan 

maqsadni hisobga olgan holda hamda barcha til vositalaridan (til vositalaridan, shu jumladan intonatsiya, leksik 
zahira, grammatik shakllardan) foydalangan holda bayon qilinayotgan mazmunga mos holda gapirishdan 
iboratdir.

Nutqni rivojlantirish – bolaning yakka tartibdagi psixologik jarayonida markaziy o‘rinni egallovchi ijtimoiy-
tarixiy tajribani o‘zlashtirishiga doir murakkab va ko‘p omilli jarayondir.

Nutqni rivojlantirish metodikasi boshqa har qanday pedagogika fani sifatida ijtimoiy fanlar sirasiga kiradi. 
Til va fikrlash haqidagi ta’limotlar uning metodologik asosi hisoblanadi. Xuddi til kabi insonning birgalikdagi 
mehnat faoliyati mobaynida paydo bo‘ladigan va rivojlanadigan fikrlash uni o‘rab turgan borliq aksi hisoblanadi. 
Tilning fikrlash bilan mustahkam uzviy bog‘liqligi kishilarning ishlab chiqarish faoliyati, fikr almashish va birga­
likda harakat qilish zarurati tufayli yuz beradi. Garchi til va fikrlash bir-birisiz mavjud bo‘lolmasa-da, ular aynan 
bir hodisaga taalluqli emas.

Maktabgacha yoshdagi bolalar nutqini rivojlantirish – bu murakkab ruhiy jarayon bo‘lib, u faqat bolaning 
eshitgan nutqiga taqlid qilishidan iborat emas. Bu jarayon bolalarda umuman muloqot faoliyatini rivojlantirish va 
birinchi navbatda, muloqotga ehtiyoj mavjudligi bilan bog‘liqdir.

Bolaning borliqning yangi tomonlariga yo‘naltirilganligi: amaliy faoliyatdan olamni, so‘ngra odamlarni, 
ularning munosabatlarini o‘rganishga o‘tish yangi maqsadlarga xizmat qiluvchi yangi muloqot vositalari zarura­
tini keltirib chiqaradi. 

Bola leksikasini kengaytirish, uning o‘z kechinmalarini yanada keng va xilma-xil ifodalashni o‘zlashtirishi 
uchun imkoniyat yaratadi.

MAVZUGA OID ADABIYOTLAR SHARHI
Respublikamiz olimlaridan F.Qodirova, R.Qodirova, D.Babayeva, Z.Azizova, G.A.Berdaliyeva, N.Abdul­

layeva, G.Nazirova, M.A’zamova, M.Berdiyeva, S.Raximova, D.Abdurahimova, M.Xushnazarova, F.Valixoʻja­
yeva, K.Mamedov, M.Masharipova, N.Nurmuxamedova, N.Rejametova, D.Roʻziyeva, D.Sobirova, I.Tuychi­
yeva, M.Umarova, M.Halimova, T.Chabrova, Sh.Shodmonovalar tomonidan axloqiy-estetik, ekologik tarbiya 
jarayonida bolalarning nutqini rivojlantirish, fikrlash faolligini oshirish, dialogik nutqni rivojlantirish omillari, 
nazariy-metodik asoslari, nutq oʻstirish jarayonlariga tabaqalashgan yondashuvni tatbiq etish masalalari yori
tilgan.

Mustaqil Davlatlar Hamdoʻstligi mamlakatlari olimlaridan O.Aleksandrova, A.Arushanova, O.Berejnaya, 
O.Bizikova, V.Gerbova, T.Zaxarova, I.Lebedova, T.Lombina, E.Sudakova, M.Ushakova kabilarning tadqiqot­
larida bolalarning fikrlashi va nutqi, dialogik muloqotni rivojlantirish, nutqni rivojlantirishning ijtimoiy moslashuvga 
ta’siri, monologik nutqni rivojlantirish, nutq oʻstirish mashgʻulotlarida syujetli rasmlardan foydalanish, bogʻla­
nishli nutqni rivojlantirishning leksik-grammatik vositalari, nutqni rivojlantirishda integrallashgan mashgʻulot­
lardan foydalanishning metodik jihatlari tadqiq etilgan.

Bolalarga ona tilida nutqni o‘rgatish tajribasidan ma’lumki, alohida tovushlar artikulyatsiyasini o‘zlashtirish 
bola uchun eng qiyin vazifa hisoblanadi. O.I.Soloveva nutqning tovush madaniyati tarbiyalashga doir ishlarning 
asosiy yo‘nalishlarini belgilar ekan, “pedagog oldida bolalarga so‘zlardagi tovushlarni sof, toza talaffuz qilish, 
so‘zlarni rus tilining orfoepiya qoidalariga muvofiq holda to‘g‘ri talaffuz qilish, aniq talaffuz etishni (yaxshi diksiya) 
o‘rgatish, ularda ifodali nutqni tarbiyalash vazifalari turganligini” ta’kidlaydi.

Biz atrof-olam bilan tanishtirish jarayonida bolalar nutqini rivojlantirishga innovatsion yondashuvni xisobga 
olib tadqiqot olib borishni maqsad qilib oldik.	

TADQIQOT METODOLOGIYASI
Bolalar nutqini rivojlantirishga doir ishlarni o‘zida bolalarga nisbatan qadriyatli munosabatlarni shakllan­

tirgan, yaxshi nazariy hamda amaliy tajribaga ega bo‘lgan mutaxassis tashkil qilishi va amalga oshirishi lozim.
Bolalar nutqini rivojlantirishga doir ishlar maktabgacha tarbiya muassasasidagi ta’lim-tarbiya ishlari ichida 

alohida o‘rin tutadi. Ushbu ishning maqsadi quyidagilardan iborat: - bolalarga nutqiy muloqotning muhim shakli 
– og‘zaki nutqni adabiy til me’yorlariga muvofiq holda egallashni, to‘liq ko‘rinishda esa tushunish va faol nutqqa 
kirishishni o‘rgatish. Mazkur maqsaddan kelib chiqqan holda maktabgacha yoshdagi bolalar nutq madaniyatini 
rivojlantirish borasidagi vazifalar quyidagilar hisoblanadi:

1.	 Nutqning tovush madaniyatini tarbiyalash.

2.	 Lug‘atni boyitish, mustahkamlash va faollashtirish.

3.	 Nutqning grammatik to‘g‘riligini takomillashtirish.

4.	 Og‘zaki (dialogik) nutqni o‘rgatish.

5.	 Ravon nutqni rivojlantirish.

6.	 Badiiy so‘zga qiziqishni tarbiyalash.

7.	 Savod o‘rganishga tayyorlash.

Nutqni rivojlantirish metodikasi psixolingvistikaning asosiy qoidalari asosida quriladi. Uning “til inson faoli­
yatining barcha sohalarida muloqot vositasi bo‘lib xizmat qiladi” degan asosiy qoidasi nutqni rivojlantirish meto­
dikasida dasturilamal bo‘lib hisoblanadi. Shu bois nutqni rivojlantirish metodikasi tarbiyachini muloqot vositasi 
sifatida bolalar nutqini rivojlantirishga oid bilimlar va qobiliyatlar bilan qurollantirishga qaratilgandir.

Ayni paytda nutqdagi tovushni shakllantirish jarayonida tarbiyachi ayrim logopedik usullardan foydalanishi, 
ya’ni xuddi logoped kabi nutq kamchiliklarining oldini olishga qaratilgan ishlar bilan shug‘ullanishi mumkin.

Tovush artikulyatsiyasini egallash ancha uzoq va murakkab jarayon bo‘lib, u ko‘pincha besh yil, ba’zan 
esa yetti yilgacha cho‘ziladi: bu boradagi ishlar muvaffaqiyatli olib borilgan taqdirda bola besh yoshdan boshlab 
sof so‘zlay boshlaydi. “Bolalar bog‘chasida tarbiyalash dasturi” bola hayotining yettinchi yiliga kelib – ya’ni, 
bolalarga o‘qish va yozish o‘rgatish boshlanadigan davrga kelib uning barcha tovushlar artikulyatsiyasini to‘liq 
o‘zlashtirishini ta’minlash vazifasini qo‘yadi.

Bolalarga to‘g‘ri talaffuzni o‘zlashtirish vazifasi agarda ular orfoepik talaffuzli shaxslar ichida o‘sayotgan 
bulsa juda oson hal etilishi (bu holda ularda birinchi kundan boshlab artikulyatsiya bazasi to‘g‘ri shakllanadi) 
va ayni paytda u kattalardan shevaga xos yoki xalqona talaffuzdagi so‘zlarlarni eshitsa bu jarayon juda qiyin 
kechishi (aniqrog‘i –hech narsani o‘zlashtira olmasligi) mumkin.

Til haqidagi fanda turli toifadagi gaplar intonatsiyasi va o‘z-o‘zidan, prosodemalar, ularning artikulyatsiya 
organlarini modullashtirishdagi ishtiroki masalasi juda kam o‘rganilgan. 

Maktabgacha yoshdagi katta bolalar nutqini rivojlantirishdagi asosiy natijalar muloqot sohasidagi chuqur 
o‘zgarishlar bilan bog‘liqdir. Tengdoshlar bilan muloqot qilish birinchi o‘ringa o‘tadi. Bola o‘z tengdoshini katta­
lardan afzal ko‘ra boshlaydi. O‘yin jarayonidagi o‘rtog‘iga qaratilgan nutq kattalar bilan bo‘lgan muloqotga qara­
ganda ancha mazmunliroq bo‘la boshlaydi. Sherik bilan dialog - muvofiqlashtirilgan predmetli va nutqiy faoliyat 
tusiga ega bo‘ladi. Bolalar endi qo‘shnilari e’tiborini jalb qila oladilar, o‘zlari ham uning ishlari va bildirgan fikrlari 
bilan qiziqadilar.

Maktabgacha yoshdagi katta bola uchun nutq obyektiv aloqalarning o‘ziga xos sohasi sifatida namoyon 
bo‘ladi, u bularni so‘z, tovush, qofiyalar va fikrlar bilan anglaydi.

O‘zining amaliy, bilish va shaxsiy ehtiyojlarini qondirish uchun bola mavjud barcha vositalardan, vaziyatdan 
kelib chiqib beixtiyor bildirilgan fikrlardan, nonutqiy vositalardan (imo-ishoralar, yuz ifodasi, harakat) va matnli 
nutqdan (foydalanilgan vositalar asosida tushunarli bo‘lgan) foydalanadi. 

Nutqning barcha turlari va shakllari til shaxsining takrorlanmas individual qiyofasini yaratgan holda o‘zaro 
hamjihatlikda mavjud bo‘ladi.

Dialogni rivojlantirish nafaqat shunchaki nutqning muayyan kompozitsion shaklini o‘zlashtirish, balki bola­
ning ijtimoiy va shaxs jihatdan shakllanishining muhim tarkibiy qismi hisoblanadi. Dialogik muloqot nafaqat 
aloqa (intellektual axborot) va o‘z manfaatlariga yo‘nalishni, balki sherikning nuqtayi nazarini, uning qiziqishlari, 
istaklari, kayfiyatini hisobga olishni ham ko‘zda tutadi. Dialogda nutqiy harakatlarni muvofiqlashtirish bevosita 
o‘z tengdoshini tushuna olish va uning nuqtayi nazarini qabul qilishga bog‘liq bo‘ladi.

Bolalarning ona tilida avloddan-avlodga o‘tib kelayotgan xalq ma’naviy boyliklarini qanchalik meros qilib 
olishlari, tarbiyalanuvchilarning kelgusida o‘z davrining ilmiy yutuqlarini o‘zlashtira olishlari, ularning insoniyat­
ning ilg‘or she’riy va estetik ideallariga sodiqligi, ya’ni mustaqil O‘zbekistonda demokratik jamiyatning to‘laqonli 
quruvchilari bo‘la olishlari tarbiyachiga bog‘liqdir.

Bolalarga nutqni o‘rgatish uchun bo‘lajak tarbiyachi nutqni rivojlantirish metodikasi nazariyasini chuqur 
o‘rganishi va ushbu sohaning fanga ma’lum bo‘lgan metodlarini o‘zlashtirishi, bolaning ona tilini o‘zlashtirish 
qonuniyatlarini tushunib yetishi lozim.

Nutqni rivojlantirish metodikasining asosiy mazmuni – bolalarda og‘zaki nutqni, uning atrofdagilar bilan 
nutqiy muloqoti ko‘nikmalarini shakllantirishdir. Nutqni rivojlantirish metodikasi quyidagi asosiy savollarga javob 
topish imkonini beradi: nimani o‘qitish (bolalarda qanday nutqiy ko‘nikmalarni tarbiyalash), qanday o‘qitish 
(bolalar nutqini shakllantirishda qanday sharoitlarda qaysi metod va usullardan foydalanish lozim), nega endi 
aynan shunday o‘qitish zarur (nutqni rivojlantirishning taklif etilayotgan usullari nazariya va amaliyotning qaysi 
ma’lumotlariga asoslanmoqda).

Nutqni rivojlantirish metodikasi – maktabgacha yoshdagi bolalarda nutqni rivojlantirishga yo‘naltirilgan 
pedagogik faoliyat qonuniyatlarini o‘rganuvchi fandir.

Metodikaning asosiy vazifasi – ilmiy-psixologik asosda nutqni rivojlantirishning eng samarali vositalari, 
metodlari va usullarini ishlab chiqish hamda bolalarda zarur nutqiy ko‘nikmalarni muvaffaqiyatli ravishda rivo­
jlantirishlari uchun ular bilan bolalar bog‘chalari tarbiyachilarini qurollantirishdan iboratdir.

Nutqni rivojlantirish metodikasi bolalarga ona tilini o‘rgatishning obyektiv xususiyatlari aks ettirilgan, nutqni 
rivojlantirish metodikasi sohasida O‘zbekiston Respublikasida va xorijda yaratilgan va hozirda mavjud bo‘lgan 
barcha ijobiy natijalar umumlashtirilgan. 

Metodik nazariyani bilmaydigan tarbiyachi faqat o‘z farazlaridan kelib chiqib yoki boshqalarning tajriba­
laridan nusxa ko‘chirgan holda bolalarni ko‘r-ko‘rona tarbiyalaydi. U ko‘p narsani nazardan qochiradi, chunki 
rang-barang metodlar va usullarni bilmaydi. Nutqni rivojlantirish metodikasi nazariyasi metodik amaliyot bilan 
birgalikda rivojlanmoqda. Ayrim metodik qoidalarning yashovchanligi amaliyotda tekshirib ko‘rilmoqda, amali­
yotning o‘zi fan oldiga hali o‘z yechimini topmagan muhim masalalarni qo‘ymoqda.

TAHLIL VA NATIJALAR
Nutqni rivojlantirish metodikasi maktabgacha ta’limdagi boshqa xususiy metodikalar bilan uzviy bog‘liq 

bo‘ladi, chunki nutq – bola shaxsini to‘la-to‘kis rivojlantirishning eng muhim vositalaridan biridir. Atrofdagilar 
nutqini tushunish va bolaning o‘z faol nutqi har qanday pedagogik jarayonda zarurdir. Nutq bolaning butun 
faoliyatida unga yo‘ldosh bo‘ladi.

Intellekt, ya’ni tashqi dunyoni xotira, tasavvur, xayolot, fikrlash, shuningdek, nutq yordamida anglash qobili­
yati – bu insonni hayvondan ajratib turuvchi muhim xususiyatlardir. Va intellekt ham, nutq ham insonda ilk 
bolalik yoshida paydo bo‘ladi hamda u o‘smirda va yosh yigitda faqatgina uning organizmi rivojlanayotgani 
uchun emas, balki ushbu odam nutqni ham o‘zlashtirib olgan taqdirdagina jadal takomillashib boradi. 

Agarda bola atrofidagi kattalar uni beshikdan boshlab to‘g‘ri so‘zlashga o‘rgatsalar, bu holda bunday bola 
intellektual jihatdan normal rivojlanadi: unda tasavvur qilish, so‘ngra fikrlash va xayol surish qobiliyati paydo 
bo‘ladi; har bir yosh bosqichda bu qobiliyat takomillashib boradi. Bola intellektining rivojlanishi bilan bir vaqtda 
uning emotsional-iroda sohasi ham takomillashib boradi. 

Nutqni rivojlantirish metodikasi har qanday rivojlanishning umumiy shakllari, tomonlari va o‘zaro bog‘liqligini 
aks ettiradigan dialektika qonunlari va toifalariga tayanadi.

Nutqning tovush madaniyatini tarbiyalash ona tilidagi tovushlarni aniq aytish, ularni to‘g‘i talaffuz qilish, 
so‘zlar va iboralarni aniq talaffuz qilish, to‘g‘ri nutqiy nafas olish, shuningdek, ovoz kuchidan yetarli darajada 
foydalana olish qobiliyati, nutqning normal sur’ati va ifodalilikning turli intonatsion vositalari (nutq musiqasi, 
mantiqiy sukut, urg‘ular, nutq sur’ati, ritmi va tembri) ni shakllantirishni o‘z ichiga oladi. Nutqning tovush madani­
yati yaxshi rivojlangan nutqni tinglay olish qobiliyati asosida shakllanadi va rivojlanadi.

Nutqni rivojlantirish metodikasi zamonaviy ona tili (o‘zbek, rus tillari va boshq.) kurslariga, adabiyot­
shunoslik asoslarini o‘zida jamlagan bolalar adabiyotiga, umumiy, bolalar va pedagogik psixologiyaga, umumiy 
va maktabgacha yoshdagi bolalar pedagogikasiga tayanadi.

Metodikaning mazmuni va uni amalga oshirishning yetakchi g‘oyalari sifatida quyidagilar chiqadilar:

1.	 Bolaning qadr-qimmatini va uning o‘ziga xosligini tushunish, bola nutqini “yaqin rivojlanishi hududi”ga 
qarab rivojlantirishni ko‘zda tutgan holda rivojlantirish xususiyatlarini hisobga olish;

2.	 Pedagogik muloqotning bola bilan emotsional aloqa o‘rnatishga, u bilan dialogik hamkorlik qilishga yo‘nal­
tirilganligi;

3.	 Maktabgacha yoshdagi bolalarga nutqni maxsus o‘rgatishning asosini kommunikativ yondashuv tashkil 
etishi lozim bo‘lgan nutqiy faoliyat tuzilmasi doirasida amalga oshirilayotgan ijodiy jarayon sifatidagi ahami­
yatini tan olish.

Nutq madaniyatini rivojlantirishga oid ishlarga kasbiy tayyorlik shakllanganligi mezoni sifatida quyidagilar 
chiqadilar:

1.	 Nutqni rivojlantirish kursini o‘rganish va bolalar bilan ishlashga mas’uliyat bilan yondashish; 

2.	 Bolalar nutqini rivojlantirish mexanizmi va xususiyatlari, nutqiy faoliyatning nazariy asoslari, yakka tartibda 
nutqiy rivojlanishni dignostika qilish tamoyillari va metodikasi, nutqning turli qirralarini rivojlantirish metod­
lari va vositalarining o‘ziga xos xususiyatlari haqidagi bilimlarning to‘liqligi va izchilligi;

3.	 Bolalarning nutqiy muloqoti natijalarini mos ravishda tahlil qilish hamda baholash, bola nutqiga pedagogik 
ta’sir ko‘rsatishning maqbul tizimini tanlash va qo‘llashga qodirlik.

Nutqni shakllantirishning muhim vositasi bo‘lgan badiiy adabiyot bola nutqini rivojlantirishda alohida o‘rin 
tutadi. Bolalarning ushbu san’at turini qabul qilishidagi o‘ziga xosliklar, bolalar bog‘chasida kitoblar yordamida 
amalga oshiriladigan ishlar mazmuni va metodikasi tegishli mavzuda ochib beriladi.

Nutqdagi buzilishlar – inson ahvolini baholashda til parametrlari yordam berishi mumkin bo‘lgan yagona 
holat emas. Ayrim vaziyatlarda (ruhiy zo‘riqish, siqilish paytida) yaxshi tayyorgarlikdan o‘tgan odamlarda 
fiziologik parametrlar bo‘yicha ayrim nuqsonlar sezilmaydi. Ammo ularning nutqi mutaxassis bo‘lmagan odam 
tushunishi qiyin bo‘lgan darajada o‘zgaradi. Ko‘pincha faqat til mezonlarigina bunday holat yuz berishidan 
dalolat berishi mumkin.

Nutq madaniyatini zamonaviy va to‘laqonli rivojlantirish uchun atrofdagi odamlar bilan o‘zaro hamkorlik 
bolaning muloqotga bo‘lgan ehtiyoji tarkibini boyitishi zarur. Bolalarning nutqni egallab olishlarining sababi 
ularning muloqot faoliyatlarining asosini ehtiyoj-motivatsiya tashkil qilishi, uning tarkibi o‘zgarganligidadir.

Verbal bosqichda bolada sust nutq shakllanadi. Ushbu bosqichga bo‘lgan davrning asosiy ahamiyati 
shundan iboratki, uning ichida navbatdagi bosqich – faol nutq paydo bo‘lishi bosqichiga o‘tish uchun zarur 
bo‘lgan sharoit vujudga keladi.

Bolaning faol nutqni o‘zlashtirishining ikkinchi bosqichida uchta asosiy jihat ajralib chiqadi: emotsional 
munosabatlar; birgalikda faoliyat (hamkorlik) davomidagi munosabatlar; tovushli munosabatlar.

Bolaning kattalar bilan muloqot qilishining ko‘rib chiqilayotgan har bir jihati uning oldiga kattalar tomonidan 
qo‘yilayotgan va so‘zdan jamiyatda o‘zaro bir-birini tushunish uchun shartli ravishda qabul qilingan vosita sifa­
tida foydalanishni talab qilishdan iborat bo‘lgan kommunikativ vazifani qabul qilishiga yordam beradi. Bundan 
tashqari, kommunikativ omilning ko‘rib chiqilayotgan har bir jihati u yoki bu darajada va o‘z holicha bolalarning 
kommunikativ vazifani hal etishlariga, ya’ni nutqdan foydalanishlariga yordam beradi.

Nutqni rivojlantirishning uchinchi bosqichida – uning materiyasi (leksika va grammatika) bolaning muloqot 
vazifasini o‘zgartirgan holda kattalar bilan muloqotga bo‘lgan ehtiyojiga va uning tarkibiga uzviy bog‘liq bo‘ladi. 
Bu bolaning nutqning yangi, yanada murakkab va keng qamrovli jihatlarini o‘zlashtirishiga olib keladi.

Bolaning ruhan shakllanishida nutqning hal qiluvchi o‘rinni egallashi uning turli bosqichlarda rivojlanishiga 
yordam beruvchi shart-sharoitlar va omillarning ahamiyatini yanada oshiradi. Nutq rivojini harakatlantiruvchi 
kuchlar haqidagi masala ular shiddat bilan va to‘satdan amalga oshirilishi tufayli ham alohida ahamiyat kasb 
etadi. 

XULOSA VA TAKLIFLAR
Bolalar nutqini rivojlantirishni rag‘batlantiruvchi yoki uni sekinlashtiruvchi kuchlarni aniqlash ushbu jara­

yonda aniq maqsadni ko‘zlagan holda pedagogik sa’y-harakatlarni uyushtirish kalitidir. Kadrlar tayyorlash milliy 
dasturida, ko‘p marotaba ilg‘or pedagogik texnologiyalarni o‘rganib, ularni o‘quv muassasalarimizga olib kirish 
zarurligi uqtirilgan.

Keyingi 10 yillar ichida yaratilgan, pedagogikaga bag‘ishlangan adabiyotlarda “Pedagogik texnologiya”, 
“Yangi pedagogik texnologiya”, “Ilg‘or pedagogik texnologiya”, “Progressiv pedagogik texnologiya” kabi tushun­
chalar ko‘p uchrab turgani bilan, ularning o‘zbek tilidagi maromiga yetgan ta’rifi hali tuzilmagan.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

